
KOMPETENSIYASINI 
RIVOJLANTIRISH 
MEXANIZMLARI

Annotatsiya: Ushbu maqolada “Kitobxonlar klubi” modelining ingliz tili darsidan tashqari faoliyatiga integratsiyalashuvi 
va bu orqali 7-9-sinf o‘quvchilarining kognitiv kompetensiyasi rivojlantirilishi ilmiy asoslanadi. Tadqiqot Bloom taksonomi-
yasining olti bosqichi (bilish, tushunish, qo‘llash, tahlil qilish, baholash va yaratish) asosida “Kitobxonlar klub” muhitining 
kognitiv ta’sirini tahlil qiladi. Shuningdek, metakognitsiya, proksimal rivojlanish zonasi (ZPD), scaffolding va kognitiv yuk 
nazariyalari nuqtai nazaridan “Kitobxonlar klubi” modelining samaradorligi ko‘rib chiqiladi. Aralash metodologiya (miqdoriy 
va sifat) asosida tadqiqot natijalariga ko‘ra, guruh muhokamalarida ishtirokchilar yakka tartibda o‘qishga qaraganda 
ko‘proq kognitiv darajalarda faol bo‘lishlari, tanqidiy fikrlash va metakognitiv ko‘nikmalar sezilarli darajada yaxshilanishi 
aniqlangan. Tadqiqot natijalari “Kitobxonlar Klubi” modelini ingliz tili ta’limiga joriy etishning pedagogik asoslarini mustah-
kamlaydi.

Kalit so‘zlar: kitobxonlar klubi, kognitiv kompetensiya, Bloom taksonomiyasi, metakognitsiya, scaffolding, ZPD, tanqidiy 
fikrlash, ingliz tili ta’limi.
Abstract: This article scientifically substantiates the integration of the “Readers’ Club” model into extracurricular English 
language activities and its role in developing the cognitive competence of 7th-9th-grade students. The study analyzes the 
cognitive impact of the Readers’ Club environment based on the six levels of Bloom’s taxonomy (remembering, under-
standing, applying, analyzing, evaluating, and creating). The effectiveness of the Readers’ Club model is also examined 
through the frameworks of metacognition, the Zone of Proximal Development (ZPD), scaffolding, and cognitive load 
theory. Using a mixed-methods approach, the findings indicate that participants in group discussions engage at higher 
cognitive levels than in individual reading, with significant improvements observed in critical thinking and metacognitive 
skills. The results reinforce the pedagogical foundations for implementing the Readers’ Club model in English language 
instruction.

Key words: readers’ club, cognitive competence, Bloom’s taxonomy, metacognition, scaffolding, ZPD, critical thinking, 
English language teaching.
Аннотация: В данной статье научно обосновывается интеграция модели “Клуб читателей” во внеурочную дея-
тельность по английскому языку, а также её роль в развитии когнитивной компетенции учащихся 7-9-х классов. В 
исследовании анализируется когнитивное воздействие среды “Клуба читателей” на основе шести уровней таксо-
номии Блума: знание, понимание, применение, анализ, оценка и создание. Кроме того, эффективность модели 
“Клуб читателей” рассматривается с позиций метакогниции, зоны ближайшего развития (ZPD), скаффолдинга и 
теории когнитивной нагрузки. Результаты исследования, проведённого на основе смешанной методологии, вклю-
чающей количественные и качественные методы, показывают, что участники групповых обсуждений проявляют 
активность на более высоких когнитивных уровнях по сравнению с индивидуальным чтением, а также демонстри-
руют заметное развитие критического мышления и метакогнитивных навыков. Полученные результаты укрепляют 
педагогические основания внедрения модели “Клуб читателей” в процесс обучения английскому языку.

Ключевые слова: клуб читателей, когнитивная компетенция, таксономия Блума, метакогниция, скаффолдинг, 
зона ближайшего развития, критическое мышление, обучение английскому языку.

Madaminova Gulzira Gulamkadirovna
Andijon davlat pedagogika instituti
“Amaliy xorijiy tillar” kafedrasi dotsenti 
(PhD)

KIRISH
Zamonaviy ta’lim tizimida o‘quvchilarning kognitiv kompetensiyasini rivojlantirish masalasi alohida ilmiy 

va amaliy ahamiyat kasb etmoqda. Xususan, ingliz tili ta’limida darsdan tashqari faoliyat orqali chuqur kognitiv 
ko‘nikmalarni shakllantirishga bo‘lgan ehtiyoj tobora ortib bormoqda. “Kitobxonlar klubi” modeli ushbu ehtiyojga 
ijodiy va ilmiy asoslangan pedagogik yondashuv sifatida ahamiyatlidir.

Tadqiqotlarda “Kitobxonlar klubi” formatining o‘quvchilar orasida o‘qishga qiziqishni oshirishda, matn 
tushunish ko‘nikmalarini chuqurlashtirishda va tengdoshlar o‘rtasidagi bilim almashinuvini faollashtirishda 
samarali ekanligi isbotlangan [1; 2]. Shu bilan birga, ushbu modelning kognitiv rivojlanishga ta’sirini Bloom 
taksonomiyasi, metakognitsiya va konstruktivistik ta’lim nazariyalari asosida kompleks tarzda tahlil qilishga 
bag‘ishlangan ilmiy maqolalar mahalliy pedagogika tadqiqotlarida hali yetarli darajada uchramaydi.

Ushbu maqolaning maqsadi - “Kitobxonlar klubi” modelining ingliz tili darsdan tashqari mashg‘ulotlarida 
o‘quvchilarning kognitiv kompetensiyasini rivojlantirishdagi mexanizmlarini ilmiy-nazariy asosda tahlil qilish va 
uning pedagogik samaradorligini ko‘rsatib berishdan iborat.

Tadqiqotning ilmiy yangiligi shundaki, “Kitobxonlar klubi” modeli ilk marta Bloom taksonomiyasining barcha 
olti bosqichi, Paul va Elder tanqidiy fikrlash modeli, Vygotskiyning ZPD nazariyasi, scaffolding tushunchasi va 
kognitiv yuk nazariyasini qamrab olgan integrativ doirada o‘rganilmoqda. Shuningdek, ushbu modelni O‘zbe
kiston ingliz tili ta’limining darsdan tashqari jarayoniga tatbiq etishning metodologik asoslari taklif qilinmoqda.

MAVZUGA OID ADABIYOTLAR SHARHI
Kitobxonlar klubi muhitida kognitiv rivojlanishni tushuntirishda eng ko‘p qo‘llaniladigan asos Bloom 

taksonomiyasidir. Bloom va uning hamkasblari tomonidan 1956-yilda ishlab chiqilgan dastlabki model keyin-
chalik Anderson va Krathwohl tomonidan qayta ko‘rib chiqilib, bilish, tushunish, qo‘llash, tahlil qilish, baholash 
va yaratish bosqichlari sifatida yangilangan [3]. Ushbu model o‘quv jarayonini chuqur loyihalash va baholash 
uchun keng qo‘llaniladigan pedagogik mezon sifatida tan olingan.

Kitob klublari va adabiy muhokamalar sohasida Daniels guruh muhokamasi formatida o‘quvchilarning 
matn tafsilotlarini ancha uzoqroq muddat eslab qolishini isbotlagan [1]. Raphael va McMahon esa “Book Club” 
dasturini baholashda ishtirokchilarning o‘qib tushunish, tanqidiy fikrlash va yozma muloqot ko‘nikmalarida 
nazorat guruhiga qaraganda sezilarli yutuqlarni qayd etgan [2].

Gambrell muhokamaga asoslangan o‘qish faoliyati o‘quvchilarda matn mazmunini yanada chuqur anglash 
imkonini yaratishini ko‘rsatib bergan [4]. Harvey va Goudvis esa matnni real hayot bilan bog‘lash texnikasi (text-
to-self, text-to-world) va sintezning samarali o‘qishning eng yuqori ko‘rsatkichi ekanligini ta’kidlagan [5].

Metakognitsiya nazariyasi nuqtai nazaridan Flavell o‘z kognitiv jarayonlari haqidagi bilim va ularni boshqa-
rish qobiliyati tushunchalarini birinchilardan bo‘lib tizimli o‘rganib chiqqan [6]. Konstruktivistik asoslar borasida 
Vygotskiyning ZPD nazariyasi “Kitobxonlar klubi” pedagogikasining eng muhim nazariy tayanchlaridan biri 
hisoblanadi [7]. “Scaffolding” tushunchasi esa Wood, Bruner va Ross tomonidan ishlab chiqilgan bo‘lib, vaqtin-
chalik qo‘llab-quvvatlovchi tuzilmalar orqali o‘rganishni ta’minlashni ifodalaydi [8]. Kognitiv yuk nazariyasini 
asoslab bergan Sweller ishchi xotirani optimal boshqarishning o‘rganish samaradorligiga ta’sirini ko‘rsatib 
bergan [9].

TADQIQOT METODOLOGIYASI 
Ushbu tadqiqotda aralash metodologik yondashuv (mixed methods design) qo‘llanilgan. Miqdoriy metodlar 

doirasida tadqiqot oldi va tadqiqotdan keyingi (pre-test/post-test) dizayn asosida kvazieksperimental tadqiqot 
o‘tkazildi. Sinov va nazorat guruhlari ishtirokchilari - 7-9-sinf o‘quvchilari - uchun Bloom taksonomiyasiga 
asoslangan kognitiv ko‘nikmalar testi loyihalashtirildi. Taksonomiyaning har bir bosqichiga mos keladigan savol 
turlari qo‘llandi: eslab qolish uchun faktik savollar, tushunish uchun izohlash topshiriqlari, qo‘llash uchun hayotiy 
vaziyat tahlili, tahlil qilish uchun matn tuzilishini ajratish vazifalari, baholash uchun muallif pozitsiyasini asoslash 
va yaratish uchun alternativ yakun yozish topshiriqlari kiritildi.

Sifat tadqiqot metodlari sifatida portfolio va o‘qish kundaliklari, shuningdek, rubrikalar asosidagi baho-
lash tizimi qo‘llanildi. Portfolio orqali ishtirokchilarning KK faoliyati davomida yaratgan barcha yozma ishlari 
- muhokama savollari, lug‘atlar, refleksiya yozuvlari, ijodiy matnlar va baholash jadvallari - to‘plandi va tahlil 
qilindi. O‘qish kundaligida ishtirokchilar har bir uchrashuvdan so‘ng o‘qilgan asar, savollar, manzur parchalar va 
qarashlardagi o‘zgarishlarni qayd etdilar. Paul va Elder modelining sakkiz elementi hamda Bloom taksonomi-
yasining olti bosqichiga asoslangan maxsus rubrikalar ishlab chiqilib, tanqidiy fikrlash sifatini miqdoriy ifoda-
lashda foydalanildi.

Tadqiqotning umumiy tuzilmasi aralash usullar dizaynining qiyosiy kvazieksperimental variantiga mos 
keladi: sinov guruhida Kitobxonlar klubi dasturi joriy etildi, nazorat guruhida esa an’anaviy darsdan tashqari 

testlar parallel ravishda o‘tkazildi.

TAHLIL VA NATIJALAR
Tadqiqot natijalari “Kitobxonlar klubi” muhokamalarining Bloom taksonomiyasining barcha olti bosqichini 

tabiiy tarzda faollashtirishini tasdiqlamoqda.

Birinchi bosqich - bilish - da ishtirokchilar voqealar ketma-ketligi, personajlar ismi va asosiy g‘oyalarni 
eslab qoldi; muhokama jarayoni passiv o‘qishga qaraganda xotirani mustahkamlashning samaraliroq shaklini 
ta’minladi [1].

Ikkinchi bosqich - tushunish - da turli pozitsiyadan so‘zlashish jarayonida ishtirokchilar personaj motivlari 
va mavzu mazmunini chuqurroq angladi; bu empatik qobiliyatning ham rivojlanishiga xizmat qildi [4].

Qo‘llash bosqichida ishtirokchilar “Bu asardagi muammo bizning kundalik hayotimizda qanday namoyon 
bo‘ladi?” kabi savollar orqali asar g‘oyalarini real hayotga tatbiq etdi. Tahlil bosqichida syujet burilishlari, 
konfliktlar va stilistik vositalar alohida ko‘rib chiqildi. Palincsar va Brown tadqiqotida ushbu strategiyalardan 
15-20 kun foydalanilgandan so‘ng o‘quvchilarning o‘qib tushunish ko‘nikmasi 30 % dan 70 % gacha oshgani 
qayd etilgan [10]. Baholash bosqichida ishtirokchilar muallif pozitsiyasini tanqidiy mezonlar asosida ko‘rib chiqdi. 
Yaratish bosqichida esa alternativ yakun, ijodiy yozuv va yangi yechim taklif qilish topshiriqlari “Kitobxonlar 
klubi”ning eng oliy kognitiv mahsuloti sifatida namoyon bo‘ldi.

 “Kitobxonlar klubi” faoliyati metakognitsiyaning rivojlanishiga ham sezilarli hissa qo‘shdi. Ishtirokchilar 
o‘qish maqsadiga qarab chuqur o‘qish, tez ko‘rib chiqish, ma’lum ma’lumot izlash va qayta o‘qish kabi turli 
strategiyalardan ongli foydalanishni o‘rgandi. Muhokama jarayonida noto‘g‘ri talqinlar tengdoshlar tomonidan 
matniy dalillar asosida tuzatildi; bu Flavell ta’kidlagan metakognitiv nazoratning amaliy ko‘rinishi sifatida 
namoyon bo‘ldi [6]. Palincsar va Brown aniqlashicha, tengdoshlar tomonidan amalga oshiriladigan tuzatish 
o‘qituvchi tomonidan amalga oshiriladigan tuzatishdan ko‘ra uzoqroq saqlanuvchi o‘rganishni ta’minlaydi [10].

ZPD nazariyasi nuqtai nazaridan klubdagi tajribaliroq o‘quvchilar kamroq tajribali ishtirokchilarning tushu
nishini oshirishda “bilimli hamkor” vazifasini o‘taydi. Daniels kuzatishlariga ko‘ra, guruh muhokamalarida 
ishtirokchilar yakka tartibdagi o‘qishga qaraganda ancha murakkab matn qatlamlarini anglashga muvaffaq 
bo‘ldi  [1]. Scaffolding ikki manbadan - o‘qituvchi yoki fasilitatorning tuzilmali savol va yo‘naltirishlari hamda 
a’zolar o‘rtasidagi o‘zaro qo‘llab-quvvatlashdan - kelib chiqdi [8].

Kognitiv yuk nazariyasi jihatidan guruh muhokamasi ichki yukni boshqarishni osonlashtirgani aniqlandi: 
murakkab matnning turli qismlari turli ishtirokchilar tomonidan izohlanib, umumiy tushunishni chuqurlashtirdi. 
Bransford va boshqalar ta’kidlaganidek, ijtimoiy o‘rganish muhiti individual kognitiv yukni kamaytiradi va guruh-
ning umumiy kognitiv salohiyatini oshiradi [11].

1-jadval: Tajriba-sinov va nazorat guruhlari ko‘rsatkichlarining taqqoslanishi

Ko‘rsatkich Tajriba-sinov guruhi 
(oldin)

Tajriba-sinov guruhi 
(keyin) Nazorat guruhi (keyin)

O‘qib tushunish ko‘nikmasi (%) 48 74 52

Tanqidiy fikrlash darajasi (rubrika, 1–5) 2.1 3.9 2.4

Metakognitiv faollik (portfolio tahlili) Past Yuqori O‘rta

Leksik boylik o‘sishi (%) 12 31 14

Ijodiy yozuv sifati (rubrika, 1–5) 2.0 3.7 2.2

Ko‘rsatkichlar tadqiqotning ikki chorak kuzatish davrida to‘plangan ma’lumotlar asosida hisoblab chiqilgan.
Jadvaldan ko‘rinib turibdiki, Kitobxonlar klubi dasturini amalga oshirishdan oldin va so‘ng o‘tkazilgan 

o‘lchovlar o‘rtasida barcha ko‘rsatkichlar bo‘yicha sezilarli farq mavjud. Ayniqsa, o‘qib tushunish ko‘nikmasining 
48 % dan 74 % ga o‘sishi va tanqidiy fikrlash darajasining 2,1 balldan 3,9 ballga yetishi e’tiborga molik. Nazorat 
guruhi bilan taqqoslaganda, bu farq yanada ravshan namoyon bo‘lmoqda.

Tadqiqot natijalarining tahlili shuni ko‘rsatadiki, “Kitobxonlar klubi” modeli ingliz tili darsidan tashqari 
mashg‘ulotlarida Bloom taksonomiyasining olti bosqichini bir vaqtning o‘zida faollashtirishga qodir pedagogik 
muhit yaratadi. An’anaviy darsdan tashqari o‘qish faoliyatida odatda bilish va tushunish bosqichlari bilan chega-
ralanilgan holda, “Kitobxonlar klubi” muhokama formati tahlil, baholash va yaratish bosqichlariga tizimli kirib 
borishni ta’minlaydi. Bu natija Harvey va Goudvis [5] hamda Daniels [1] kuzatishlari bilan to‘liq mos keladi.

Krashening keng qamrovli o‘qish nazariyasiga ko‘ra [12], erkin o‘qish amaliyoti o‘quvchilarda leksik boylik, 
grammatik sezgirlik va umumiy kognitiv egiluvchanlikni oshiradi. Kitobxonlar klubi modeli ushbu nazariyani ijti-
moiy o‘rganish bilan uyg‘unlashtiradi - bu esa alohida o‘qishdan farqli ravishda o‘quvchilarning motivatsiyasini 
va saqlanib qoluvchi o‘rganish chuqurligini oshiradi.

Vygotskiyning ZPD nazariyasining Kitobxonlar klubi amaliyotida namoyon bo‘lishi alohida e’tiborga loyiq [7]. 
Tajribaliroq ishtirokchilar “bilimli hamkor” vazifasini o‘tab, matnning murakkab qatlamlarini boshqalarga ochib 
beradi; bu esa guruh dinamikasini quyi kognitiv darajalarda turib qolishga emas, balki doimo yuqori bosqichlarga 
intilishga yo‘naltiradi. Ushbu mexanizm Vygotskiy nazariyasining ingliz tili darsidan tashqari kontekstdagi amaliy 
jihatlarini yanada ravshanlashtirib beradi.

Scaffolding jihatidan “Kitobxonlar klubi” muhitida o‘qituvchi va tengdoshlar tomonidan amalga oshirila
digan ikki tomonlama qo‘llab-quvvatlash o‘quvchining ZPDsining yuqori chegarasiga erisha olishiga imkon 
beradi [8]. Bu natija pedagogik amaliyotda o‘qituvchining fasilitator rolini kuchaytirishning muhimligini yana bir 
bor tasdiqlaydi.

XULOSA VA TAKLIFLAR
Ushbu tadqiqot “Kitobxonlar klubi” modelining ingliz tili darsidan tashqari mashg‘ulotlarida o‘quvchilarning 

kognitiv kompetensiyasini rivojlantirish uchun samarali pedagogik vosita ekanligini ilmiy-nazariy va amaliy 
jihatdan asoslab berdi. Bloom taksonomiyasining olti bosqichi, metakognitsiya, ZPD, scaffolding va kognitiv yuk 
nazariyalari nuqtai nazaridan o‘tkazilgan tahlil “Kitobxonlar klubi” formatining kognitiv ta’sirining ko‘p qatlamli 
va integrativ xususiyatini ko‘rsatdi.

Miqdoriy ko‘rsatkichlar shuni tasdiqladiki, “Kitobxonlar klubi” dasturida ishtirok etgan o‘quvchilarning o‘qib 
tushunish ko‘nikmasi, tanqidiy fikrlash darajasi, metakognitiv faolligi, leksik boyligi va ijodiy yozuv sifati nazorat 
guruhiga nisbatan sezilarli darajada yaxshilandi. Bu natijalar “Kitobxonlar klubi” modelini O‘zbekiston ingliz tili 
ta’limining darsdan tashqari komponentiga joriy etishning pedagogik asoslarini mustahkamlaydi.

Kelajakdagi tadqiqotlar uchun “Kitobxonlar klubi” modelini turli yosh guruhlari, turli til darajalari va turli min
taqaviy kontekstlarda o‘rganish tavsiya etiladi. Shuningdek, “Kitobxonlar klubi” modelini raqamli ta’lim muhitiga 
(virtual kitobxonlar klubi) moslashtirishga oid izlanishlar ham dolzarb ilmiy-amaliy ahamiyat kasb etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

